
தேனி மாவட்டத்தின் கடந்த வார வானிலை
பெரும்பாலான பகுதிகளில் அதிகபட்ச வெப்பநிலை 36°-37° செல்சியஸ் ஆகவும், குறைந்தபட்ச வெப்பநிலை 23°-26° செல்சியஸ் ஆகவும் பதிவானது. மேலும் மழை பெறப்பட்டது.
	கடந்தவார வானிலை

	அடுத்த ஐந்து நாட்களுக்கான வானிலை முன்னறிவிப்பு – 13-05-2026- 08.30 வரை

குறுஞ்செய்தி :
மாவட்டத்தின் ஒரு சில இடங்களில் மே 9, 10, 11, 12 மற்றும் 13 தேதி மிதமான மழைக்கு வாய்ப்புள்ளது. அதிகபட்ச வெப்பநிலையானது 29°-33° செல்சியஸ் ஆகவும், குறைந்தபட்ச வெப்பநிலையானது 17°-21° செல்சியஸ் ஆகவும் பதிவாகலாம். வானம் மேகமூட்டத்துடன் காணப்படும். மணிக்கு 10 முதல் 14 கி.மீ வேகத்தில், கிழக்கு மற்றும் தென்கிழக்கு திசைகளிலிருந்து காற்று வீசக்கூடும். 

பொது ஆலோசனை:
மாவட்டத்தின் ஒரு சில இடங்களில் மே 9, 11 மற்றும் 12 தேதி கன மழை பெய்ய வாய்ப்பு. விவசாயிகள் துரிதமாக செயல்பட்டு நீர் வரத்து வாய்க்கால்கள், பண்ணைக்குட்டைகள் மற்றும் நீர்நிலைகளை சரி செய்து மழைநீர் சேகரிப்பு நடவடிக்கைகளை மேற்கொள்ளுமாறும். இந்த காலகட்டத்தில், உரமிடுதல் மற்றும் பூச்சிமருந்து தெளிக்கும் வேலைகளை ஒத்தி வைக்கும்படியும், விளைநிலங்களில் மழைநீர் தேங்கி பயிர்களை சேதப்படுத்தாத அளவில் தேவையான வடிகால் வசதிகளை ஏற்படுத்தி கொள்ளும்படியும், கால்நடைகளை மேய்ச்சலுக்கு வெளியில் அனுப்பாமலும், மின்கம்பம் மற்றும் மரங்களில் கட்டாமலும் பாதுகாப்பாக கொட்டகைகளில் கட்டி வைக்கும்படியும் கேட்டுகொள்ளப் படுகிறார்கள்.

பலத்த காற்று எச்சரிக்கை:

வாழை, பப்பாளி, முருங்கை:

மாவட்டத்தின் ஓரிரு இடங்களில் மே 9 மற்றும் 11 தேதி, மணிக்கு 40 முதல் 50 கி.மீ  வேகத்தில்  இடி மின்னலுடன் பலத்த காற்று வீசும் என எதிர்பார்க்கப்படுவதால், 

விவசாயிகள்  வாழை மரங்களுக்கு முட்டு கொடுத்தல்,  பப்பாளி,  முருங்கை பயிர்களுக்கு மண் அனைத்தல், கரும்பு பயிருக்கு விட்டம் கட்டுதல் போன்ற பாதுகாப்பு நடவடிக்கைகளை மேற்கொள்ளவும். 
கொடிவகை பயிர்கள்:

கொடி வகை பயிர்பந்தல்களில் துரு பிடித்து பழுதடைந்துள்ள கம்பிகள் மற்றும் தூண்களை கண்டறிந்து சரி செய்யவும். போதுமான முட்டுகளை கொடுக்கவும்.  

எதிர்பார்க்கப்படும் வானிலைக்கேற்ற வேளாண் ஆலோசனைகள் 
முக்கிய பயிர்கள் : அவரை, மக்காசோளம், தோட்டக்கலை / காய்கறிப் பயிர்கள், தக்காளி, வாழை, கால்நடை.
அவரை:

கனமழை மற்றும் காற்று காரணமாக கொடிவகை பயிர்களில் பந்தல், கம்பி மற்றும் கால்கள் முறிந்துவிட வாய்ப்புள்ளது. பந்தல்களில் துருபிடித்து பழுதடைந்துள்ள கம்பிகள் மற்றும் தூண்களை கண்டறிந்து சரி செய்யவும். போதுமான முட்டுகளை கொடுக்கவும்.
மக்காசோளம்:

விதைப்பு / நடவு வேலைகளை ஒத்திவைக்கவும்.

விளைநிலங்களில் மழைநீர் தேங்காத வகையில் உடனடியாக முறையான  வடிகால்  வசதியை ஏற்படுத்தி மழைநீரை  வெளியேற்றவும்.  

பயிர் பாதுகாப்பு வேலைகளான உரம் வைத்தல் மற்றும் தெளிப்பு வேலைகளை மேற்கொள்ள வேண்டாம்.

தோட்டக்கலை / காய்கறிப் பயிர்கள் :

பயிர்களுக்கு நீர்பாசனம் செய்ய வேண்டாம். 

விளைநிலங்களில் மழைநீர் தேங்காத வகையில் உடனடியாக முறையான  வடிகால் வசதியை ஏற்படுத்தி மழைநீரை  வெளியேற்றவும்.  

பயிர் பாதுகாப்பு வேலைகளான உரம் வைத்தல் மற்றும் தெளிப்பு வேலைகளை மேற்கொள்ள வேண்டாம்.

தக்காளி: 
நிலத்தில் சரியான வடிகால் வசதியினை ஏற்படுத்தவும். விதைத்தல்> உரமிடுதல்> பூச்சி மருந்து தெளித்தல் போன்ற பணிகளை  தவிர்க்கவும் அல்லது ஒத்திவைக்கவும். முதிர்ந்த காய்கள் அல்லது பழங்கள் நிலத்திலேயே வீணாவதை தவிர்க்க உடனடியாக அறுவடை செய்து பாதுகாப்பான இடத்தில் வைக்கவும்.
வாழை:

ஓரிரு இடங்களில் கன மழை எதிர்பார்க்கப்படுவதால். முறையான வடிகால் வசதியினை ஏற்படுத்த வேண்டும். காய்ந்த சருகுகளை அப்புறப்படுத்தவும்> 5 மாத வயதுடைய வாழை மரங்களுக்கும் தார்விட்ட மரங்களுக்கும் முட்டுக்கால் வசதியினை ஏற்படுத்தவும்.

வேளாண் ஆலோசனை:

எதிர் வரும் மே 9, 11 மற்றும் 12 தேதி கன மழை எதிர்பார்க்கப்படுவதால் இந்த காலகட்டத்தில் விவசாயிகள், விதைத்தல், நீர்ப்பாய்ச்சுதல், உரமிடுதல் மற்றும் பூச்சி மருந்து தெளிக்கும் வேலைகளை ஒத்தி வைக்கவும். 
விளைநிலங்களில் மழைநீர் தேங்கி பயிர்களை சேதப்படுத்தாத அளவில் தேவையான வடிகால் வசதிகளை ஏற்படுத்தும்படியும், மழைநீரினை பண்ணைக் குட்டைகளில் சேகரிப்பதற்கான கட்டமைப்பினை ஏற்படுத்தி கொள்ளும்படியும் அறிவுறுத்தப்படுகிறார்கள்.
கரும்பு பயிருக்கு விட்டம் கட்டும்படியும், பப்பாளி மரங்கள் மற்றும் வாழை மரங்களுக்கு முட்டுக் கொடுக்கும்படி அறிவுறுத்தப்படுகிறார்கள்.
கால்நடை:
சமீப நாட்களில் ஆங்காங்கே கோடை மழை பெய்துள்ள நிலையில் வைக்கோல் மற்றும் மக்காச்சோள தட்டை போன்ற தீவன பொருட்களில் பூஞ்சாணத் தாக்குதல் ஏற்பட வாய்ப்பு உள்ளது.  
வைக்கோல் மற்றும் சோளத் தட்டைகளை வெயிலில் நன்கு உலரத்தி கால்நடைகளுக்கு கொடுப்பதன் மூலம் அப்ளாடாக்ஸின் போன்ற நச்சு பூஞ்சாணங்களின் தாக்கத்திலிருந்து தங்களது கால்நடைகளை பாதுகாக்கலாம்.
.
